
KPPP.nr.283/24

GJYKATA KOMERCIALE E KOSOVES, Dhomat e Shkallés sé Paré, Departamenti pér
Céshtje Ekonomike, Gjyqtarja Verona Dibra, né ¢éshtjen pérmbarimore té kreditorit Komisioni
1 Pavarur pér Miniera dhe Minerale, rruga “Armend Daci” nr.1, Prishting, kundér debitorit
“Gashi - AG” SH.P.K., me NUI:810406696, me seli né Pejé, fshati Rosujé, duke vendosur lidhur
me prapésimin e debitorit té ushtruar kundér Urdhrit Pérmbarimor P.nr.270/22 t& datés
26.10.2022, té Pérmbaruesit Privat Jeton Krasnigi, me seli né Pejé, jashté seancés me datén
29.04.2024, merr kété:

AKTVENDIM

I.  REFUZOHET né térési si i pabazuar prapésimi i debitorit “Gashi - AG” SH.P.K., i
paragitur kundér urdhrit pérmbarimor P.nr.270/22 i datés 26.10.2022, i Pérmbaruesit

Privat Jeton Krasnigi.

. MBETET NE FUQI urdhri pérmbarimor P.nr.270/22 i datés 26.10.2022, i lejuar nga

Pérmbaruesi Privat Jeton Krasnigi.

Arsyetim

Pérmbaruesi Privat Jeton Krasnigi, duke vepruar sipas propozimit té kreditorit Komisioni
I Pavarur pér Miniera dhe Minerale, ka l&shuar urdhrin pérmbarimor P.nr.270/22 té datés
26.10.2022, me té cilin ka lejuar pérmbarimin né bazé té dokumentit pérmbarimor Aktvendimit
té Komisionit i Pavarur pér Miniera dhe Minerale Nr.4919 té datés 26.11.2020, me té cilén éshté
urdhéruar debitori qé t’ia paguaj kreditorit n€ emér té gjob&s administrative shumén prej 5,038.76
€, si dhe té paguaj shpenzimet e procedurés pérmbarimore dhe bartjen e shumés pérkatése né

1(4)



2022:238059

Numri i léndés: 2022:238058
Daté: 29.04.2024
Numri i dokumentit: 05633826

xhirollogariné bankare té kreditorit, né té kundértén pérmbarimi té realizohet me ndalim,
sekuestrimin e mjeteve né para té cilat debitori i ka né té gjitha llogarité bankare duke pérfshiré
rrjedhén e interesit, regjistrimin, sekuestrimin dhe shitjen publike té sendeve té luajtshme dhe té
paluajtshme té debitorit dhe nga shitja e kétyre té realizohet borxhi ndaj kreditorit.

Debitori né prapésimin e paraqgitur brenda afatit ligjor ka deklaruar se nuk ka gené
asnjéheré i njoftuar lidhur me detyrimin i cili kérkohet pérmes procedurés pérmbarimore, kundér
Aktvendimi pér gjobé administrative nr.4949 té datés 26.11.2020, si dhe aktvendimit nr.
K.A.127/2022 té datés 26.09.2022 me te cilin éshté refuzuar ankesa e debitorit, &shté iniciuar
konflikti administrativ prané Gjykatés Themelore né Prishting, Departamenti pér Céshtje
Administrative, andaj kemi té béjmé me ¢éshtje paraprake pa zgjidhjen e té cilés nuk mund té
vazhdohet procedura pérmbarimore dhe jané plotésuar kushtet ligjore pér pezullimin e
procedurés pérmbarimore dhe pritjen e zgjidhjes sé c¢éshtjes paraprake. Tutje ka shtuar se
aktvendimi éshté i kundérligjshém, pér faktin se debitori nuk zhvillon fare aktivitete minerare gé
nga viti 2019, pér shkak se té dy bashképronarét e saj jané me vendgéndrim né Gjermani. Sa i
pérket urdhrit pérmbarimor ka deklaruar se i njéjti &shté né kundérshtim me dispozitat ligjore té
LPP-sé. Gjykatés i ka propozuar gé ta aprovoj prapésimin e debitorit, ndérsa ta refuzoj urdhrin

pérmbarimor.

Kreditori né pérgjigjen né prapésim té paragitur brenda afatit ligjor, ka deklaruar se nuk
géndrojné pretendimet e debitorit se nuk ka gené i njoftuar pér detyrimin e tij ndaj kreditorit,
pasi gé i njéjti ka gené i njoftuar me aktvendimin nr.4919 té datés 26.11.2020, ndaj té cilit ka
ushtruar ankesé e cila éshté refuzuar me aktvendimin KA.nr.127/2022 té datés 26.09.2022. tutje
ka shtuar se pretendimet e debitorit se aktvendimi éshté i kundérligjshém, nuk mund té jeté objekt
shqyrtimi i késaj procedure pérmbarimore, ndérsa sa i pérket pretendimit se debitori ka ushtruar
padi prané gjykatés kompetente e njéjta nuk e ndalon ekzekutimin e vendimit. Gjykatés i ka
propozuar gé ta refuzoj si té pabazuar prapésimin e debitorit, ndérsa urdhrin pérmbarimor ta Ié

né fuqi.

Gjykata pas shgyrtimit té pretendimeve té debitorit té paragitura né prapésim, pérgjigjes
né prapésim té kreditorit dhe pas shqyrtimit dhe vlerésimit té provave gé gjenden né shkresat e
I&ndés, duke iu referuar dispozitave té nenit 69 dhe 71 t& Ligji Nr. 04/L-139 pér Procedurén
Pérmbarimore, (tutje LPP) gjeti se prapésimi i debitorit &shté né térési i pabazuar andaj té njéjtin

e refuzoi dhe vendosi si né dispozitiv té kétij Aktvendimi, pér shkaget si né vijim:

Gjykata vleréson se organi pérmbarues ka lejuar pérmbarimin bazuar né nenin 21 té LPP-
sé i cili pércakton se: “Organi pérmbarues e cakton, pérkatésisht e zbaton pérmbarimin vetém
né bazé té dokumentit pérmbarues (titulus executionis) dhe dokumentit té besueshém, po ge se

me kété ligj nuk éshté parashikuar dicka tjetér.”

Gjykata ka shqyrtuar dokumentin pérmbarimor, pérkatésisht Aktvendimin e Komisionit
té Pavarur pér Miniera dhe Minerale Nr.4919 té datés 26.11.2020, né bazé té sé cilit pérmbaruesi
privat ka lejuar pérmbarimin dhe gjeti se i njéjti, sipas nenit 22 paragrafit 1, nén paragrafi 1.2 té
LPP-sg, éshté pércaktuar si dokument pérmbarues sipas té cilit mund té caktohet pérmbarimi pér

realizimin e kérkesés né té holla.

Gjykata gjeti se Aktvendimi Nr.4919 i datés 26.11.2020, i pérmban té gjitha elementet e
pércaktuara né nenin 27 paragrafin 1, sipas té cilit: “Dokumenti pérmbarimor éshté i
pérshtatshém pér pérmbarim né qofté se né té éshté treguar kreditori dhe debitori, si dhe objekti,
mjetet, shuma dhe koha e pérmbushjes sé detyrimit”, pasi qé i njéjti pérmban té dhénat pér
kreditorin dhe debitorin, shumén té cilén e ka obligim ta paguaj debitori dhe kohén e pérmbushjes

sé detyrimit.

Gjykata vleréson se né rastin konkret Aktvendimi Nr.4919 i datés 26.11.2020, i plotéson
kushtet e pércaktuara né nenin 36 paragrafin 1 té LPP-sé, sipas t€ cilit pércaktohet se: “Sé bashku
me propozimin pér pérmbarim, organit pérmbarues i dorézohet edhe dokumenti pérmbarues,
origjinal apo kopje e vértetuar, me klauzolén e pérmbarueshméris pér pérmbarueshméri”, dhe
paragrafin 2 t€ po té njéjtit neni, sipas té cilit pércaktohet se: “Vértetimin pér pérmbarueshmérin
e jep Gjykata, respektivisht organi shtetéror qé ka vendosur pér kérkesén né procedurén e
shkallés sé paré”, ngase Aktvendimi Nr.4919 i datés 26.11.2020, i nxjerré nga Komisioni i
Pavarur pér Miniera dhe Minerale, éshté béré i formés sé preré me daté 30.09.2022 dhe i
ekzekutueshém nga data 16.10.2022.

Gjykata i vlerésoi pretendimet e debitorit se i njéjti ka parashtruar padi pér hapjen e
konfliktit administrativ, andaj kemi té b&jmé me ¢éshtje paraprake pa zgjidhjen e té cilés nuk
mund té vazhdohet procedura pérmbarimore dhe jané plotésuar kushtet ligjore pér pezullimin e
procedurés pérmbarimore dhe pritjen e zgjidhjes sé ¢éshtjes paraprake, mirépo gjeti se té njéjtat

nuk gjejné mbéshtetje ligjore, ngase né nenin 22 té Ligji Nr. 03/L-202 pér Konfliktet

Administrative, éshté pércaktuar se: “Padia nuk e ndalon ekzekutimin e aktit administrativ
kundér té cilit éshté paraqitur pérveg kur kjo me ligj éshté parashikuar ndryshe”. Andaj fakti se
debitori ka parashtruar padi nuk paraget pengesé pér ekzekutimin e aktit administrativ né

procedurén pérmbarimore.

Andaj duke u bazuar né té lartcekurat, gjykata lidhur me kété céshtje pérmbarimore,
vleréson se nuk ekziston asnjéra nga bazat ligjore mbi bazén e té cilave do té mund té anulohet
urdhri pér lejimin e pérmbarimit nga shkaget e parashikuara né nenin 71 té LPP-s&, ndérsa né

kuptim té nenit 73 par.1 té LPP-sé lidhur me prapésimin e debitorit ka vendosur jashté seancés

gjyqésore.

Nga arsyet e paragitura mé larté, dhe duke u bazuar né nenin 73 par.1 dhe par. 3 té LPP-
sé, nenin 13 par.1 nén par 1.2 té Ligjit nr. 08/L-015 pér Gjykatén Komerciale, u vendos si né

dispozitiv té kétij aktvendimi.

GJYKATA KOMERCIALE E KOSOVES
Dhomat e Shkallés sé Paré-Departamenti pér Céshtje Ekonomike
KPPP.nr.283/24, daté 29.04.2024

Gjyqgtarja
Verona Dibra

KESHILLA JURIDIKE: Kundér kétij aktvendimi palét kané té drejté ankese né afat prej shtaté
(7) ditéve, nga dita e pranimit té aktvendimit, né Dhomat e Shkallés sé& Dyté, né Gjykatén

Komerciale té Kosoveés, pérmes Dhomave té Shkallés sé Paré té késaj Gjykate.

